ՀԻՄՆԱՎՈՐՈՒՄ
«Անհատույց օգտագործման իրավունքով գույք ամրացնելու մասին» ՀՀ կառավարության որոշման  ընդունման անհրաժեշտության

1․ Նախագծի ընդունման անհրաժեշտությունը

Նախագծի ընդունումը նպատակ ունի ապահովել Հայաստանի Հանրապետության և Եվրոպական Հանձնաժողովի միջև «Հայաստանում միջուկային անվտանգության խթանում և սթրես-թեստերի վերաբերյալ առաջարկությունների իրագործում» համաձայնագրի և INSC/2021/427-857&INSC/2021/430-146 պայմանագրերի շրջանակներում Եվրոպական Հանձնաժողովի կողմից ստացված գույքի ամրացումն ըստ նպատակային նշանակության օգտագործման։
Համաձայնագրի շահառուն Հայաստանի Հանրապետության կառավարությունն է, իսկ համաձայնագրի  շրջանակներում ստացվող աջակցության և գույքի վերջնական օգտագործողներն են Միջուկային անվտանգության կարգավորման կոմիտեն և  «Հայկական ատոմային էլեկտրակայան» ՓԲԸ-ն։

2․ Ընթացիկ իրավիճակը, խնդիրները և ակնկալվող արդյունքը

Համաձայնագրով ստացվող գույքի և աջակցության տրամադրման  նպատակն է Հայաստանի միջուկային անվտանգության կարգավորման կոմիտեին և  ատոմակայանին աջակցություն տրամադրելը՝ միջուկային անվտանգությունը խթանելու, մասնավորապես, սթրես-թեստերի վերլուծության արդյունքներով սահմանված անվտանգության բարձրացմանն ուղղված միջոցառումների իրականացման ընթացքում օգնության ցուցաբերումը։
Համաձայնագրի շրջանակներում ստացվող գույքը կհամալրի ՀԱԷԿ-ում արտանախագծային վթարների՝ ատոմակայանի լրիվ հոսանքազրկման դեպքում, միջուկային վթարային իրավիճակի արձագանքման թիմի և ՀԱԷԿ-ի անվտանգության համար կարևոր համակարգերի անխափան էլեկտրաէներգիայի մատակարարման տեխնիկական միջոցները։
Ստացված գույքը կապահովի սթրես-թեստի հետ կապված խնդիրների լուծումը՝ ինչպես միջուկային վթարային իրավիճակի արձագանքման թիմի համար, այնպես էլ ատոմային էլեկտրակայանի անվտանգության համակարգերի անխափան էլեկտրամատակարարման համար ունենալ համապատասխան սարքավորումներ, որոնք նախատեսված են լրիվ հոսանքազրկման դեպքում այլընտրանքային աղբյուրներից ապահովելու էլեկտրաէներգիայի մատակարարումը:
Ստացված գույքը կնպաստի ՀՀ միջուկային անվտանգության կարգավորման կոմիտեի՝ միջուկային և/կամ ճառագայթային վթարային իրավիճակներում պատրաստվածության մակարդակի բարձրացմանը, կարգավորման գործառույթի  արդյունավետ իրականացմանը, ինչպես նաև վթարային իրավիճակներին ատոմակայանի հակազդման ունակությունների ուժեղացմանը։

3․ Նախագծի մշակման գործընթացում ներգրավված ինստիտուտները և անձիք.

Նախագիծը մշակվել է ՀՀ միջուկային անվտանգության կարգավոման կոմիտեի կողմից:

4․ Լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում սպասվելիք փոփոխությունների մասին

Նախագծով ՀՀ պետական բյուջեի եկամուտների և ծախսերի հնարավոր ավելացում կամ նվազեցում չի նախատեսվում:

5․ Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

Նախագիծը չի բխում ռազմավարական հետևյալ փաստաթղթերից՝ Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ։
